
Naradakritam 2 Vishnu Stotram

નારદકૃતં ૨ વિષ્ણુસ્તોત્રમ્

નારદ ઉવાચ ।
યઃ સર્વસાક્ષી જગતામધીશ્વરો ભક્તેચ્છયા જાતશરીરસમ્પદઃ ।
કૃપામહામ્ભોનિધિરાશ્રિતાનાં પ્રસીદતાં પાવનદિવ્યમૂર્તિઃ  ॥ ૨૯॥
હિતાય લોકસ્ય સતાં પુનર્મનઃ સુતોષણાયાચિરમુત્કલાદિભિઃ ।
પ્રસન્નલીલાહસિતાવલોકનઃ પ્રસીદતાં સત્ત્વનિકાયમૂર્તિમાન્  ॥ ૩.૩.૩૦॥
કન્દર્પલાવણ્યવિલાસસુન્દરઃ પ્રસન્નગમ્ભીરગિરેન્દિરોત્સવઃ ।
સ્વમાશ્રિતાનાં વરકલ્પપાદપઃ પ્રસીદતાં દીનદયાર્દ્રમાનસઃ॥ ૩૧॥
યદઙ્ઘ્રિપદ્માર્ચનનિર્મલાન્તરા  જ્ઞાનાસિના શાતિતબન્ધહેતવઃ ।
વિદન્તિ યદ્બ્રહ્મસુખં ગતક્લમાઃ પ્રસીદતાં દીનદયાર્દ્રમાનસઃ॥ ૩૨॥
સંસારવારાન્નિધિબદ્ધસેતુર્યઃ સૃષ્ટિપાલાન્તવિધાનહેતુઃ ।
ઉપાન્તનામા ગુણલબ્ધમૂર્તિઃ   પ્રસીદતાં બ્રહ્મસુખાનુભૂતિઃ॥ ૩૩॥
ય ઇન્દ્રિયાધિષ્ઠિતભૂતસૂક્ષ્માદ્વિકાસહેતુર્દ્યુતિમદ્વરિષ્ઠઃ ।
જીવાત્મતાં ગચ્છતિ માયયા સ્વયા સ એક ઈશો ભગવાન્પ્રસીદતામ્॥ ૩૪॥
સ્વદૃગ્ગુણૈર્યેન વિલિપ્યતે મહાન્ગુણાશ્રયં યેન ચ પાઞ્ચભૌતિકમ્ ।
એકોઽપિ નાનાગુણસમ્પ્રયુક્તઃ પ્રસીદતાં દીનદયાલુવર્યઃ॥ ૩૫॥
યસ્યાનુવર્તિનો   દેવા વિપદાં પદમમ્બુધિમ્ ।
કૃત્વા  વત્સપદં સ્વર્ગે નિરાતઙ્કા વસન્તિ હિ॥ ૩૬॥
નમસ્તે વાસુદેવાય નમઃ સઙ્કર્ષણાય ચ ।
પ્રદ્યુમ્નાયાનિરુદ્ધાય સર્વભૂતાત્મને નમઃ॥ ૩૭॥
અદ્ય મે જીવિતં ધન્યમદ્ય મે સફલં તપઃ ।
અદ્ય મે સફલં જ્ઞાનં દર્શનાત્તે જનાર્દન॥ ૩૮॥
ઇતિ શ્રીસ્કન્દપુરાણે વૈષ્ણવખણ્ડે બદરિકાશ્રમમાહાત્મ્યે તૃતીયાધ્યાયાન્તર્ગતં

નારદકૃતં વિષ્ણુસ્તોત્રં સમાપ્તમ્ ।
સ્કન્દપુરાણ । વૈષ્ણવખણ્ડ । બદરિકાખણ્ડ । અધ્યાય ૩/૨૯-૩૪॥

